
Jonta a laatake nder ITALIYA, jei ɗum lesdi EU+ on. 
Leydi EU+ ɗee ko:

Dow 27 leydi jeyaaɗe e Dentorde Orop (EU): Austria, Belgium, Bulgaria, 
Croatia, Cyprus, Czechia, Denmark, Estonia, Finland, France, Germany, 
Greece, Hungary, Italy, Latvia, Lithuania, Luxembourg, Malta, 
Netherlands, Poland, Portugal, Republic of Ireland, Romania, Slovakia, 
Slovenia, Spain, Sweden e

Lesde feere guda 4 Islaand, Liktenstein, Norwees e Suwiis.

ƊUME ON ƊAƁƁUTUKI ƊIƊAƁUM?

Wakkati a ɗaɓɓiti rentoye duniyaaru (anda ɗum bo e joonya) jei wakkati 
ɗiɗaɓum ko ɓurɗum haka lesdi EU+, ɗaɓɓutuki maaɗa wi"ite ɗaɓɓutuki 
ɗiɗaɓum.

Ɗaɓɓutuki maaɗa kesum ɗum ɗaɓɓutuki ɗiɗaɓum on ko da ɗaɓɓutuki maaɗa 
jei ɓaawo waɗaama nder lesdi EU+ feere.

Ɗaɓɓutuki ɗiɗaɓum nana ɗum wullitaaki saurtaaɗum ɓaawo a heɓi. A waawan 
waɗuki ɗaɓɓutuki ɗiɗaɓum tan wakkati laawol ko laarani ɗaɓɓutuki ɓaawo 
maaɗa heɓi timmineeki. Ɗum ɗo nufo wiigo: 
• a arti a heɓi sauritaaɗum dow ɗaɓɓutuki maaɗa ɓaawo
• wala wullitaaki laatoto, be 
• keerol wakkati ngam nastinki wullitaaki arti saalake. 

Ngam tan soinde yerdaaki be sauritaaɗum ɓaawo laatataako dalila ngam 
ɗaɓɓutuki rentoye duniyaaru kadibo.

To a waɗi ɗaɓɓutuki ɗiɗaɓum, a yiɗan holluki huundeeji kesum (bana hujja ko 
ɗereeji) jei wallata wiiki laataaki maaɗa nder yiɗuki rentoye duniyaaru. 

Huundeeji Kesum ɗum huundeeji on jei wallata wiiki maaɗa ngam rentoye 
duniyaaru be bo jei a waawaai hokkuki yaake ɗaɓɓutuki ɓaawo maaɗa.

Huundeeji kesum jonta waawan laataaki 
ɗereeji kesum ko hujja jei a heɓi ko fe"ooji jei 
fe"i ɓaawo balɗe sauritaaɗum dow ɗaɓɓutuki 
maaɗa ragare, bana misaalu:
• fe"ooji kesum jei fe"i e ma
• fe"ooji kesum jei fe"i nder lesdi maaɗa
• canjiiji nder yanayi hoore maaɗa.

Himmiɗiniiɗum,huundeeji kesum waawan bo laato huundeeji jei arti woni 
yaake ɗaɓɓutuki ɓaawo maaɗa, to gootel daga nder dalilaaji ɗi waɗaama. 
• Ɗum waɗataako no a heɓa anduki huundeeji kesum ɗiɗio ha wakkati 

ɗaɓɓutuki ɓaawo maaɗa.

• Ngam dalila boɗɗum, a waawata wolwuki fii huundeeji kesum ɗiiɗo. Nder 
yanayi ɗo, a woodi haaje waɗuki bayanu dalilaaji ɗiiɗo. 

Bayanu jei a hokki nder ɗaɓɓutuki ɓaawo maaɗa heɓan huutinireeki. 
Ɗaɓɓutuki ɓaawo maaɗa heɓata wiiteeki kadibo.

ƊUME ON LAAWOL?

Ɓaawo andinki hukumaaji wiigo a ɗo ɗaɓɓita rentoye dunyaaru kadibo (jei 
wi"ete ɗaɓɓutuki ɗiɗaɓum), woodi jable ɗuɗɗum nder laawol mai.

Yabre 1. Doole ɗaɓɓutuki maaɗa waɗe rijista be nastine kadibo

Waɗuki rijista be nastinki hauti be kuujeeji ɗiiɗo.

Diidi kooli maaɗa hoosete.

Hootowol maaɗa hoosete. 

A "yamete ngam hokkuki hebteeki maaɗa fu, 
jahaangal be kala ɗereeji feere ko nandin fu be 
bo ɗereeji kesum nder maral maaɗa. 

A "yamete ngam hokkuki bayanuuji maatuki maaɗa 
(nokku jounde, lamab telefon be imel).

A waawan yahuki laareeki asibiti. 

An be maraaaɗum maaɗa wiɗitete. Kare maaɗa 
laatoto huunde maaɗa nden bo lornete e ma, 
banda kala kare jei laarete bana marɗum haɗaru.

A "yamete ngam
• hokkuki bayanuuji hoore maaɗa be bayanuuji fii

tawaaɓe iyaalu maaɗa jouɗotooɓe nder lesdi ɗo
ko lesdi EU+ feere (to woodi);

• Ɓeddaari bayanu heɓan jaɓeeki ha wano haalaji
dhi kaalata e faleeji ma goo;

• waɗu bayanu dalila ngam waɗuki ɗaɓɓutuki
ɗiɗaɓum.

A "yamete ngam wƙɗuki garooji ɗo.
• Yerɓu bayanu be ɗereeji fu heɓoto ngam 
walluki ɗaɓɓutuki maaɗa. Ɗo hautan be 
huundeeji kesum dow ko laarani jei a waɗi 
ɗaɓɓutuki ɓaawo. Huunde kesum waawan 
haalaaji kesum ko hujja sauritoto wiigo a 
yiɗi rentoye duuniyaaru.

• Jaaba "yamle fii ɗaɓɓutuki ɓaawo maaɗa 
ngam rentoye duniyaaru.

Kala bayanu sennda hautande hukumaaji 
laatoto nder sirruki. Bayanu ɗo 
senndataake be himɓe ɓe a ɗaɓɓitata 
rentoye daga e mum.



8

Ɓaawo waɗuki rijista, a heɓan ɗerewol wi"ata
wiigo ɗaɓɓutuki maaɗa heɓi waɗeeki be rijista. 
Wakkati a heɓi waɗuki rijista / nastinki
ɗaɓɓutuki maaɗa, a heɓan ɗerewol hukuma jei
hollata wiigo a laatake ɗaɓɓitoowo rentoye
duniyaaru.

Doole a hoosa ɗum be maaɗa kala wakkati fu.

Yabre 2. Wiitaaki arande jei ɗaɓɓutuki maaɗa

Wakkati ɗaɓɓutuki maaɗa nastina, yabre yeeso ɗum 
wiitaaki arande ɗɓɓutuki maaɗa on. 

Yaake wiitaaki arande, hukumaaji heɓan laaruki ko 
da huundeeji a heɓi hokkuki ɗum kesum be bo ko da 
huuundeeji ɗiiɗo waawan canjuki gasnaaɗum 
ɗaɓɓutuki ɓaawo maaɗa jei sala jaɓeeki.

Yaake wiitaaki arande, a waawan surgeeki 
faago "yameeki. To a surgaaka faago "yameeki, 
wiitaaki arande laatoto dow ko laarani 
huundeeji hokkaaɗi nder fayel tan. 

Ngam gasnaaɗum wiitaaki arande, ɗaɓɓutuki maaɗa waawan kodai laarane:
• jaɓeeki, ko 

• jaɓataake
To ɗaɓɓutuki maaɗa heɓi jaɓeeki, ɗaɓɓutuki maaɗa heɓan wiiteeki. Ɗum ɗo 
nufo wiigo a tokkoto jable iri gootel bana laawol joonya boɗɗum.
To ɗaɓɓutuki maaɗa laatake jaɓataake, ɗum heɓata wiiteeki nden bo laawol 
mai timman. Hukumaaji andinte fii dalilaaji ko waɗi ɗaɓɓutuki maaɗa tawa ko 
laati jaɓataake. A heɓan andineeki sauritaaɗum nder windaaɗum. To a 
yerdaaki be sauritaaɗum ɗo, a waawan wullitaaki ɗum. A waawan "yamuki 
sauritoowo dooka (lauya) shaahu ngam walluki ma a wullitaa.

Ɗaɓɓutuki maaɗa laatake jaɓeteeɗum to a hokki huundeji kesum nder 
ɗaɓɓutuki maaɗa be huundeeji kesum ɗiiɗo sauriti wiigo a woodi 
haaje rentoye duniyaaru.

Ɗaɓɓutuki maaɗa laatake jaɓataake to a hokkai huundeeji kesum jei 
sauriti wiigo a woodi haaje rentoye duniyaaru.

Salaki

Ɗaɓɓutuki 
jaɓeteeɗum

Ɗaɓɓutuki 
jaɓeteeɗum

YABRE 2.
Wiitaaki
ɗaɓɓutuki dow 
haanduki heɓuki

Bauɗe ngam 
wullitaaki

YABRE 1. 
Wiitaaki 
arande 
ɗaɓɓutuki Ɗaɓɓutuki 

jaɓataake
Andineeki 
sauritaaɗum (salaki)

To ɗaɓɓutuki maaɗa tawaama laato jaɓeteeɗum, jable ɗo waɗete.

Yabre 3. Wiitaaki ɗaɓɓutuki maaɗa dow haanduki heɓuki 

To ɗaɓɓutuki maaɗa laati jaɓeteeɗum, hukumaaji heɓan wiitaaki dalilaaji a 
ɗaɓɓitata rentoye duniyaaru nden bo ko waɗi a yiɗa lortaaki faago lesdi wuro 
maaɗa (jei noddete wiitaaki dow haanduki heɓuki.) Toh ɗaɓɓutuki maaɗa laati 
jaɓeteeɗum, ɗum tokkoto jable iri gootel bana laawol joonya boɗɗum. Fu da 
non, wakkati wiitaaki ɗaɓɓutuki ɗiɗaɓum maaɗa waawan yauɗineeki. 

A heɓan surgeeki faago "yameeki hoore, saini 
to hukuma waawan hoosuki sauritaaɗum 
boɗɗum dow ko laarani huundeeji nder 
ngeedam maaɗa.

WIITAAKI ASIBITI 

Hukumaaji waawan ɗaɓɓita a yaha ngam wiitaaki 
asiniti ko laaraani alamaaji haɓɓeeki ko nauneeki 
ko saali. Wiitaaki ɗum shaahu on be a ɗaɓɓitete 
a hokka yerduye maaɗa ngam maajum. 

A heɓan andineeki fii gasnaaɗi wiitaaki mai, jei 
heɓata huutinirke ha laaruki ɗaɓɓutuki maaɗa. To 
wala wiitaaki ɗaɓɓita be hukumaaji, a waawan 
ɗaɓɓutuki wiitaaki be hoore maaɗa an yoɓata ɗum. 

Yabre 4. Sauritaaɗum dow ɗaɓɓutuki maaɗa

Hukumaaji andinte nder winduki to ko fa a 
heɓi hokkeeki rentoye duniyaaru ko a heɓaai 
hokeeki.

BAUƊE NGAM WULLITAAKI 

To a yerdaaki hautande sauritaaɗum, a 
waawan wullitaaki ɗum.

ƊUME ON HAKKEEJI MAAƊA?

HAKKE JOUƊAAKI BE JAƁUKI WALLINDE JAƁEEKI BE KUUƊE

To ɗum ɗaɓɓutuki ɗiɗaɓum maaɗa arande, nder dooka a accan ma ngam 
jouɗaaki nder lesdi ɗo har saito wiitaaki ɗaɓɓutuki maaɗa timminaama. 

Waawan laato a accataake ngam jouɗaaki yaake wiitaaki ɗaɓɓutuki 
maaɗa to: 
• Ɗum ɗaɓɓutuki maaɗa ɗiɗaɓum ko yeeso jum; ko 

• a ɗaɓɓiti rentoye duniyaaru tan ngam leesinki itteeki maaɗa daga lesdi 
ɗi laatoto ɗum. 

Waawan laato a accataake ngam jouɗaaki yaake laawol wullitaa. Nder 
yanayin ɗo, a heɓan andineeki ta hukumaaji fii dalilaaji be to a waawan 
ɗaɓɓutuki acceeki ngam jouɗaaki yaake laawol wullitaa be noi.

Yaake jouɗaaki maaɗa, a heɓan jaɓuki wallinde jaɓeeki be kuuɗe; saini bo, 
kuuɗe ɗeeɗo waawan keeriɗineeki dow ko laarani sauritaaɗum goɗɗo ta 
huukumaaji nanduɗi. A waawan heɓuki ɓeddaari bayanu fii wallinde jaɓeeki 
be kuuɗe a jaɓan deftere bayanu feerejum.

HAKKEEJI MAAƊA (YEBRE 2 JEI 4)

A ƊO MARI HAKKE NGAM HEƁUKI FASSIRKI

To a wala wolwa e haala italiyankoobhe
bhen, fassiroowo wallitete a wolwida be 
hukumaaaji yaake waɗuki rijista be 
nastinki ɗaɓɓutuki maaɗa be bo yaake
"yameeki hoore maaɗa, to gootel
laatake. Fassiroowo mai ɗum shaahu
on. 

A WAAWAN ƊAƁƁUTUKI FASSIROOWO GORKO KO DEBBO BE 
"YAMEEKO NGAM "YAMEEKO JEI HOORE MAAƊA, TO ƊO 
WALLETE A WOLWA BOƊƊUM

Dow ko laarani dalilaaji maaɗa be to 
ɗum heɓoto, ɗaɓɓutuki maaɗa jaabete.

A ƊO MARI HAKKE NGAM ANDINEEKI BE ƊAƁƁUTUKI 
SAURITEEKI DOOKA SHAAHU

A waawan ɗaɓɓutuki sauriteeki dooka, shaahu, yaake laawol joonya.

Sani bo, a laataako haanduɗo heɓuki 
sauriteeki dooga shaahu to:
• a heɓi hokkuki ɗaɓɓutuki ɗiɗaɓum 

maaɗa tan ngam 'darnuki' laawol 
lortaaki, ko

• ɗo ɗum ɗaɓɓutuki ɗiɓaɓum (ko 
yeesojum) maaɗa. 

A WAAWAN WOLWANKI SAURITOOWO DOOKA (LAUYA) [HA 
JOBDI MAAƊA]

Sauritoowo dooka ɗum goɗɗo on mo hokkata wallinde dooka ko mo wallitete 
ha habduki be hukuumaji. Ɗum hakke maaɗa on wolwuki e sauritoowo dooka 
ha kala mataaku laawol joonya maaɗa an yoɓata ɗum.

Si wonii a maraa kalisi ko yobhiraa
gnamakalaajo ma on dha waawi landaade
ballal hara a yobhaali andudho fii sariya on / 
Neddho andudho fii sariya on wallitotoma
hara a yobhaalimo si landal ngal winditaama.

HAKKEEJI MAAƊA (YEBRE 4 JEI 4)

To a ɓuri yiɗuki sauritoowo dooka feere, senndu bayanuuji maatuki maɓɓe 
be hukuumaaji jauɗum fodde bauɗe.
Senndu bayanuuji sauritoowo dooka maaɗa jei jonta be hukumaaji, heɓa ɓe 
waawan laatinki ɓe nder anduki fii ɗaɓɓutuki maaɗa.

A WAAWAN WOLWUKI BE HUKUMA DOGGUƁE KAUTAL TUTAI 
(UNHCR) KO JUSƁUUJI FEERE

A waawan maatuki be wolwuki be UNHCR ko jusɓuuji ɓe huudata nder kala 
yabre laawol joonya fu.

UNHCR ina reena haajeeji e hakkeeji 
ɗaɓɓooɓe moolaare e mooliiɓe. UNHCR ko 
huudeteeɓe maɓɓe bo hokkan bayanu be 
wallinde faago ɗaɓɓitooɓe joonya.

Bayanu maatuki UNHCR be bo bayanu dow 
laawol joonya waawan taweeki ha dow buulol 
intanet UNHCR https://help.unhcr.org/

A waawan hokkuki ma bayanu be wallinde 
shaahu. 

A waawan maatuki kala jusɓu feere jei hokkata 
saurita dooka ko sauritaaki feere faago 
ɗaɓɓitooɓe. 

https://help.unhcr.org/

KO HOL NO ƁURƊE MAƁƊO E NJIYTAAƊO MA?

TOKKA KIITAAJI LEYDI MAN

LEYDI NDI ƊAƁƁIR-ƊAA NDEENKA HAKKUNDE Leydi

Ta habdu nastuki faago lesdi EU+ 
feere. Aɗa yamiraa yahde tan to 
leydi EU+ woɗndi so laamuji ɗi waɗi 
maa jamiroore ngam ɗum. 

TABBITIN HUKUMAAJI WAAWAN HEUTAAKI MA BE A ACCA 
JOUNDE MAAƊA

Doole a yaha jounde fu yeeso be yeeso ko ndei 
a ɗaɓɓitaama be huutinirooɓe. Doole a yaha 
ton ko ndei. To a saldori heɓuki yahuki jounde 
ngam dalila saatuɗum, andin hukuumaji jauɗum 
be waɗu bayanu dalila mai.

HUWUDU HEUDUƊUM BE HUKUUMAJI

Wakkati ɗaɓɓita, doole a waɗa garooji ɗo. 

• Hokku bayanuuji hoore maaɗa, ɗereeji be bayanu feere 
ko nandi ngam walluki ɗaɓɓutuki maaɗa.

• Hokku ɗereeji andeeki. To a wala ɗi, waɗu bayani ko waɗi.

• Heɓu ɗum hoosa diidi kooli be hooto maaɗa.

• Nastin ɗaɓɓutuki maaɗa ha balɗe be babal 
waɗaa. 

• Yahu "yameeki jei hoore be jaaba "yamle fu 
yaake "yameeki.

• Yerda ngam wiɗiteeki be wiɗitaaki kuujeeji maaɗa, to 
laamibhe fii ndarja yimbhebhen ɗaɓɓti waɗuki non. 
Wiɗitaaki fe"oto tan haa mara haaje be adilaaku. 
Hukuumaji waɗan bayanu dalilaaji ngam wiɗitaaki mai. 
Wiɗitaaki heɓan waɗeeki goɗɗo debbo ko gorgo bana ma 
be bo ɗum waɗete nder laawol jei teddinta neɗɗaaku
maaɗa.

YECCU NGOONGA

Ko a wi"ata ɗum himmiɗiniiɗum masin ngam 
jaɓeeki ɗaɓɓutuki maaɗa. Ɗo ko waɗi a woodi 
haaje yeccuki ngoonga be hokka bayanu 
heuduɗum be daidai fii hoore ma, iyaalu, lesdi 
iftuɗa, be dalilaaji ngam ɗaɓɓutuki rentoye 
duniyaaru.

A waawata numtuki ko ɗume ngam maajum a 
waawata jaabaki "yamle fu. Nder yanayi ɗo, ta 
feuwu saini waɗu bayanu wiigo a waawaai 
numtuki.

HOKKU BAYANUUJI MAATEEKI DAIDAI BE HEUTOTEEƊI

Hukuumaji doole waawa heutaaki ma ko laarani 
ɗaɓɓutuki rentoye duniyaaru maaɗa.

To nokku jounde maaɗa, imel ko lamba telefo 
canjake, andin hukumaaji jauɗum.

Numtu, dole ta a acca ITALIYA yaake 
ɗaɓɓutuki maaɗa wiitete.

To heɓi hokkeeki babal jouɗaaki ha bange, 
haandi ta a dilla babal feere nana hautande be 
dunngaye hukuumaji.

HOKKU BAYANU BE ƊEREEJI  FU JEI WALLATA ƊAƁƁUTUKI 
MAAƊA NGAM LAAMIBHE FI NDARJA YIMBHBHEN E MOJOBERE 
NOKKURE NDEN FII  ANDITANEEDE BALLAL E NOKKUREEJI DHIN

Ɗum waawan laataaki wiigo a heɓata surgaaki "yameeki hoore be bo laawol 
mai laatoto rammuɗum, hoosata nyalɗe seɗɗa tan ko ma saa"aaji seɗɗa tan. 
Ngam non, ɗum himmiɗiniiɗum a yecca hukumaaji nana hautande leesuki 
dalilaaji fu be huundeeji kesum jei a ɗaɓɓitata kadibo.

A woodi haaje hokkuki ɗereji aslu, nde a waawata fu. Doole a daito hokkuki 
ɗerewol feure.

Doole a yerɓa bayanuuji maaɗa be ɗereeji
fu jauɗum fodde bauɗe wakkati nastinki
ɗaɓɓutuki. To a wala ɗereeji heɓoto
jauɗum, doole a hokka ɗi jauɗum masin
fodde bauɗe, har saito sauritaaɗum dow
ɗaɓɓutuki maaɗa waɗaama ta lollol ha / ta 
gite be gite / ta imel ma

ƊUME FE"OTO TO MI HEUTAAKI WAJIBAAAƊI AM?

LAAWOL JOONYA MAAƊA DARNETE

Ɗaɓɓutuki maaɗa laarete fasitaama 
ko salama. Ɗum ɗo nufo a waawan 
dulluki mataaku maaaɗa bana 
ɗaɓɓitoowo retnoye duniyaaru be 
hakkeji nandi fu. 

Ɗum fe"oto to a salake ngam:
• hokkuki bayanu wakkati ɗaɓɓita hokkuki
• heɓuki hooseeki diidi kooli maaɗa ko hooto
• Hokku nokku jounde maaɗa

• jaaba faago "yamle yaake "yameeki hoore maaɗa, to wodi
ɗum bo fe"oto to a:
• Tata nastin ɗaɓɓutuki maaɗa nder keerol wakkati waɗa nana be dalila 

saatuɗum
• ta yahu "yameeki jei hoore nana hautande dalila saatuɗum
• ta humpitin hukuumaji wakkati ɗaɓɓita waɗuki no
• ta laata nder babal a doola ngam jouɗaaki
• waawata heutaaki hukuumaji

• acccuki lesdi mai.
A bo waawan sauritaaki faasituki ɗaɓɓutuki maaɗa ha kala wakkati fu yaake 
laawol joonya, bana misaalu, ngam dalla a sauritaake lortaaki lesdi maaɗa. 
Nder yanayi ɗo, a dullan mataaku maaɗa bana ɗaɓɓitoowo rentoye duniyaaru.

NODE WALLINDE JAƁEEKI GOƊƊUM BE KUUƊE GOƊƊUM 
WAAWAN USTEEKI KO FAASITEEKI

Nder yaakeeji goɗɗum, prefektiiri waawa sauritaaki 
ngam ustuki ko faasituki nonɗe wallinde goɗɗum ko 
kuuɗe goɗɗum. Hukumaaji andinte fii sauritaaɗum 
maɓɓe nder winduki ɓaawo ɓe heɓi hiisaaki yaake 
maaɗa.
A waawan heɓuki ɓeddaari bayanu nder deftere 
bayanu ko innetee “Hakkeji e farillaji e werneede”

ƊAƁƁUTUKI MAAƊA WAAWAN MEEMEKI NO WOƊAAI

To a hokki bayanu feur ko laarani anduki maaɗa ko ɗaɓɓutuki maaɗa, ko to a 
halki ko kauti ɗereeji, ɗo waawan maruki tasaraaku na boɗɗum dow 
ɗaɓɓutuki maaɗa, bana musaalu bana garooji ɗi. 

• Ɗaɓɓutuki maaɗa waawai saleeki be bo a waawata 
heɓuki rentoye duniyaaru.

• Ɗaɓɓutuki maaɗa waawan wiiteeki nder laawol keerol lesdi jei joonya (to 
ɗo fe"ake, a heɓan bayanu feerejum ha dow laawol mai).

Rentoye duniyaaru waawan bo jabteeki daga e ma to hukuumaji hebti daga 
ɓaawo wwigo a yeccaai ɓe ngoonga yaake laawol joonya.

A HEƁAN WALLINDE FEEREJUM TO YIƊI ƊUM

Haandi a andina hukuumaji jauɗum fodde bauɗe to a yiɗi wallinde feerejum. 
Yiɗuki mai iftaai daga yaakeeji feere-feere ɗuɗɗum bana reedu, nyawu ko 
habduki soinde hakkiilo, hafre yaasi ko jei nyamre. 
Hukuumajii laaran yaake maaɗa nden hokka ɓeddaari wallinde ngam walluki 
nastuki nder maaɗa nder laawol joonya. Bana misaalu, ɓe heɓan yowneeki 
huwoowo eltiiɗo faago yanayi maaɗa ko wooɗina juuteenga laawol Joonta.

SUUDU 
"YAMEEKI

ƊUME TO MI YIƊI LORTAAKI FAAGO LESDI AM? 

Ha kala wakkati laawol joonya, a waawan sauritaaki ngam lortaaki be hoore
ma faago: 
• lesdi maaɗa ko
• lesdi jahaangal ko lesdi wondi feere, to a woodi hakke waɗuki non. 

To sauritake lortaaki be hoore ma, laawol joonya maaɗa heɓan darneeki ko 
saleki be bo a metata maruki hakke ngam jouɗaaki nder Italiya.

To a yiɗi lortaaki be hoore ma, noddou andoudho fii suudu wernirdu maadun
madhun suudu fi yaadou nedhanke andudu fi muun ndun. A waawan heɓuki
sauritaaki be bo wallinde ngam lortaaki nder holnaare be dooka. 

TABBITINKI JAƁUKI BAYANU

Huwoowo ɗaɓɓitan a tabbitina wiigo a heɓi bayanu ɗo.
To a faamaai huunde feere ko to a woodi ɓeddaari "yamle, a waawan "yamuki 
ko ndei. 



Ndee broosiire ndee ko ngam humpitaade tan waɗaa. Ɗum waɗi ko ɗum waɗataa hakkeeji walla 
ɗaɓɓundeji. Hukuma Kautal Turai jei Joonya (EUAA) hebni aslu deftere ɗo, be meetuki waɗuki 
wo"inaaɗum deftere bayanu ɗo heɓi dunnganeeki EUAA tan ngam Leydi jeyaaɗo EU. EUAA waɗi 
laawol e nder ɗe, tee o waɗi laawol ɗum fow ko fow walla hakkiloo, ko ɓuri feewnde, ko moƴƴi, 
walla ko ɓuri leydi walla ko ɓuri ɓeennduɗe ngam bayaanaji haa EU memb sitet maala ɗi waɗi 
nder ndee. Kadi ko ɗum EUAA fow e nder ɓeennduɗe, so ɓe waɗi ɗum nder ndee, EUAA walla 
goɗɗo woni e golle mum e ɗum fow fota waɗde ballal e bayaanaji ɗi. 

© Hukuuma European Union jei wallata waroobe, 2025

25


